
Kæru gestir, leiðbeinendur og útskriftarnemar. 

Í dag er stóri dagurinn í starfi Sjúkraflutningaskólans, 

dagurinn sem við höfum stefnt að og markar alltaf þáttaskil, 

þið að klára námið ykkar, sum grunnnám og önnur lengra 

komin.  Það er ávallt ánægjulegt að sjá nýjan hóp af 

útskriftarnemum og við tengjum þennan dag við vor og 

væntingar.  Allt í einu erum við aftur komin í venjulegt líf og 

stökkbreytingar, hjarðónæmi, samskiptafjarlægð, sóttkví og 

smitgát orðin fortíð sem virkar svo fjarlæg í dag.   

Skólinn útskrifar nú 206 nemendur eftir síðasta skólaár   

Þar af eru 96 að fá grunnréttindi sem sjúkraflutningamenn, 

28 útskrifast með framhaldsmenntun AEMT og 82 

vettvangsliðar.  Grunnámskeiðið er 271 klst, og þar af er 

starfsþjálfun 60 tímar, á sjúkrabílum og á bráðamóttökum, 

auk þess sem nemar fá 4 tíma kynningu með neyðarvörðum 

112. Samtals voru haldin 10 grunnnámskeið sl ár, tvö í 

Sandgerði, þrjú í Reykjavík, tvö á Akureyri, eitt á 

Fáskrúðsfirði, eitt á Selfossi og eitt á Akranesi.  Námskeiðin 

voru bæði á haust og vorönn til að mæta aukinni eftirspurn. 

Þess má einnig geta að af þessum 96 nemendum voru 36 

sendir sendur á vegum rekstraraðila sjúkraflutninga en 60 

kom á eigin vegum. 43% nemenda voru konur en 56% karlar. 

28 nemendur eru nú að ljúka framhaldsnámi í 

sjúkraflutningum, AEMT, Reynslan er sú að allflestir sem 

fara að vinna við sjúkraflutninga bæta þessu námi við sig 

enda gert ráð fyrir því í verkferlum.  Þetta framhaldsnám 



byggir á framhaldsnámi í Bandaríkjunum sem nefnt er EMT-

Advanced og byggir á  námsefni þaðan sem hefur verið þýtt 

og staðfært eins og reyndar grunnnámskeiðið og 

vettvangsliðanámið líka.  Framhaldsnáminu er skipt upp í 

fjórar lotur sem hver um sig er 80-120 tímar. , auk 

lokafærnimats.  Árið 2022 voru haldin 19 námskeið í lotum 

1-4 auk lokafærnimats með samtals 145 þátttakendum og 

það sem af er þessu ári hafa verið haldin 20 námskeið og 

færnimöt með samtals 173 þátttakendum.  . 

En síðast en ekki síst eru það vettvangsliðar en 82 nemendur 

hafa lokið 40 klst námi sem Vettvangsliðar (First 

Responders) sl. vetur.  Það nám er ætlað þeim 

einstaklingum sem eru líklegir til að verða fyrstir á vettvang 

slysa, s.s lögreglu, slökkviliðs- eða björgunarsveitarmenn og 

aðrir skipulagðir hópar þar sem langt er í aðrar bjargir eða 

veita þarf sérstaka þjónustu áður en sjúkraflutningafólk 

kemur á vettvang. Námskeiðið er byggt á viðurkenndum 

bandarískum staðli og staðfært að íslenskum aðstæðum og 

inniheldur bæði bóklega og verklega kennslu.  

10 slík vettvangsliðanámskeið hafa verið haldin frá síðustu 

útskrift, flest fyrir lögreglunema í Háskólanum á Akureyri en 

nú fá allir lögreglunemar  menntun sem vettvangsliðar, en 

einnig námskeði fyrir Slökkvilið Þingeyjarsveitar, auk 

starfsfólks Securitas sem sinna neyðarhnöppum.  

Vettvangsliðar skipa æ stærri sess í viðbragðsþjónustunni og 

eru mikilvæg viðbót.   Menntun lögreglunema er mikil 

framför í öryggismálum og viðbragði þar sem víða eru 



lögreglumenn fyrstir á vettvang slysa og veikinda og geta þá 

hafið fyrstu aðgerðir meðan beðið er komu 

sjúkraflutningamanna og unnið með 

sjúkraflutningamönnum á vettvangi. Stefnt er að því að 

Vettvangsliðanám verði einnig hluti af námi hlutastarfandi 

slökkviliðsmanna sem ekki sinna sjúkraflutningum. 

Önnur  verkefni sem skólinn sinnir er endurmenntun.  Frá 

síðustu útskrift höfum við haldið 34 

endurmenntunarnámskeið með samtals 274 nemendum.  

Flest námskeiðin hafa verið í samstarfi við Evrópska 

endurlífgunarráðið og eru þá ILS og EPILS en  

En nóg af tölum.  Varla líður sá dagur að landsmenn fái ekki 

fréttir af slysum um land allt. Við fáum reglulega fréttir af 

stórum sem smáum slysum með samvinnu og aðkomu 

margra viðbragðsaðila sem þurfa að vinna saman eins og ein 

smurð vél þegar á reynir.  Samvinna ólíkra viðbragðsaðila 

víða af landinu, björgunarsveita jafnt sem atvinnumanna 

sýnir styrk okkar sem samfélags.   

Nýlega skrifaði undirritaður undir samstarfssamning  Sj 

Skóla við Brunamálaskólann og björgunarskóla SL um að 

auka samvinnu menntunaraðila viðbragðsaðila á Íslandi um 

sameiginlega þætti.  Unnið er að því að fá fleiri aðila inn í 

þetta samstarf ss. MSL, Isavia, Rauða Krossinn og 112.   

 



Nýleg þingsályktun um eflingu utanspítalaþjónustu, hún 

leiddi til stefnumótunar í málaflokknum til ársins 2030 og 

aðgerðaráætlun í kjölfarið.  Þar kennir ýmissa grasa til 

eflingar bráðaþjónustu utan spítala, m.a. að kanna hvort 

grunnnám sjúkraflutningamanna eigi heima í almenna 

skólakerfinu frekar en í sérskóla.  Á síðasta ári fór fram 

hæfnigreining á störfum sjúkraflutningamanna og hefur 

Landsnefnd um mönnun og menntun heilbrigðisstarfsfólks 

unnið að málinu og mun skila tillögum til ráðherra fljótlega.  

Það verður spennandi að sjá hvert sú vinna leiðir og við 

starfsmenn og leiðbeinendur skólans erum sannarlega 

tilbúnir í þá vinnu og taka þátt í að þróa þjónustuna áfram.  

Unnið er að eflingu bráðaþjónustu á ýmsum sviðum, m.a í 

byggðaáætlun en skólinn vann m.a. að skýrslu um stöðu 

vettvangsliða og verður sú vinna vonandi til að efla það stig 

bráðaþjónustunnar.  Við fengum nýjan starfsmann í fulla 

stöðu í febrúar sl. og eigum nú enn meiri möguleika á þróa 

námsefni og auka þjónustu skólans.  Á SAk hyllir undir nýja 

kennsluaðstöðu en Slökkviliðið hér eins og víða annars 

staðar hafa skotið yfir okkur skjólshúsi og erum við ákaflega 

þakklát fyrir þá samvinnu og velvild við frá SA og SHS og SF, 

BÁ og BS.    

 

 

Kæru nemendur. 



   Þið eruð kannski ekki með lengsta námið miðað við marga 

aðra en klárlega er ykkar nám ekki minna mikilvægt og 

verkefnin sem þið eigið eftir að standa frammi fyrir verða 

örugglega hvorki auðveld né þægileg.  En með þekkingu, 

þjálfun, rólegum huga og jákvæðu hugarfari er ég þess 

fullviss að þið eigið eftir leysa verkefni ykkar vel af hendi!  

Munið að sinna öllum skjólstæðingum eins og þið væruð að 

sinna ykkar nánustu.  Það hefur engin kosið sér þá stöðu að 

leita eftir okkar þjónustu og við erum öryggisnet sem fólk 

treystir á þegar veikindi eða slys ber að höndum. 

Mikilvægast í okkar þjónustu er að láta okkur annt um okkar 

skjólstæðinga!  Það á að vera okkar markmið. 

Ég vil að lokum þakka nemendum og leiðbeinendum skólans 

fyrir mjög gott samstarf, rekstraraðilum sjúkraflutninga, 

framkvæmdastjórn SAk,  sérfræðingaráðinu og fagráði 

sjúkraflutninga og allra þeirra sem hafa tekið á móti 

nemendum í starfsþjálfun og klíniskt nám.  Ég vil sérstaklega 

þakka umsjónarmönnum  grunn og framhaldsnámsins fyrir 

frábært samstarf, umsjónarmönnum endurmenntunar og 

samstarfsaðilum hjá ERC, MSL og HA  

